
ආංජනේයෝ  මහාවීරෝ  හනුමාන්මාරුතාත්මජඃ  ।
තත්වජ්ඤානප්රදඃ  සීතාදේවීමුද්රාප්රදායකඃ  ॥  1 ॥

අශෝකවනිකාච්ඡේත්තා  සර්වමායාවිභංජනඃ  ।
සර්වබංධවිමෝක්තා  ච  රක්ෂෝවිධ්වංසකාරකඃ  ॥  2 ॥

පරවිද්යාපරීහාරඃ  පරශෞර්යවිනාශනඃ  ।
පරමංත්රනිරාකර්තා  පරයංත්රප්රභේදකඃ  ॥  3 ॥

සර්වග්රහවිනාශී  ච  භීමසේනසහායකෘත්  ।
සර්වදුඃඛහරඃ  සර්වලෝකචාරී  මනෝජවඃ  ॥  4 ॥

පාරිජාතද්රුමූලස්ථඃ  සර්වමංත්රස්වරූපවාන්  ।
සර්වතංත්රස්වරූපී  ච  සර්වයංත්රාත්මකස්තථා  ॥  5 ॥

කපීශ්වරෝ  මහාකායඃ  සර්වරෝගහරඃ  ප්රභුඃ  ।
බලසිද්ධිකරඃ  සර්වවිද්යාසංපත්ප්රදායකඃ  ॥  6 ॥

කපිසේනානායකශ්ච  භවිෂ්යච්චතුරානනඃ  ।
කුමාරබ්රහ්මචාරී  ච  රත්නකුංඩලදීප්තිමාන්  ॥  7 ॥

සංචලද්වාලසන්නද්ධලංබමානශිඛෝජ්ජ්වලඃ  ।
ගංධර්වවිද්යාතත්ත්වජ්ඤෝ  මහාබලපරාක්රමඃ  ॥  8 ॥

කාරාගෘහවිමෝක්තා  ච  ශෘංඛලාබංධමෝචකඃ  ।
සාගරෝත්තාරකඃ  ප්රාජ්ඤෝ  රාමදූතඃ  ප්රතාපවාන්  ॥  9 ॥

වානරඃ  කේසරිසුතඃ  සීතාශෝකනිවාරකඃ  ।
අංජනාගර්භසංභූතෝ  බාලාර්කසදෘශානනඃ  ॥  10 ॥

විභීෂණප්රියකරෝ  දශග්රීවකුලාංතකඃ  ।
ලක්ෂ්මණප්රාණදාතා  ච  වජ්රකායෝ  මහාද්යුතිඃ  ॥  11 ॥

චිරංජීවී  රාමභක්තෝ  දෛත්යකාර්යවිඝාතකඃ  ।
අක්ෂහංතා  කාංචනාභඃ  පංචවක්ත්රෝ  මහාතපාඃ  ॥  12 ॥

ලංකිණීභංජනඃ  ශ්රීමාන්  සිංහිකාප්රාණභංජනඃ  ।
ගංධමාදනශෛලස්ථෝ  ලංකාපුරවිදාහකඃ  ॥  13 ॥



සුග්රීවසචිවෝ  ධීරඃ  ශූරෝ  දෛත්යකුලාංතකඃ  ।
සුරාර්චිතෝ  මහාතේජා  රාමචූඩාමණිප්රදඃ  ॥  14 ॥

කාමරූපී  පිංගලාක්ෂෝ  වාර්ධිමෛනාකපූජිතඃ  ।
කබළීකෘතමාර්තාංඩමංඩලෝ  විජිතේංදිර්යඃ  ॥  15 ॥

රාමසුග්රීවසංධාතා  මහිරාවණමර්දනඃ  ।
ස්ඵටිකාභෝ  වාගධීශෝ  නවව්යාකෘතිපංඩිතඃ  ॥  16 ॥

චතුර්බාහුර්දීනබංධුර්මහාත්මා  භක්තවත්සලඃ  ।
සංජීවනනගාහර්තා  ශුචිර්වාග්මී  දෘඪව්රතඃ  ॥  17 ॥

කාලනේමිප්රමථනෝ  හරිමර්කටමර්කටඃ  ।
දාංතඃ  ශාංතඃ  ප්රසන්නාත්මා  ශතකංඨමදාපහෘත්  ॥  18 ॥

යෝගී  රාමකථාලෝලඃ  සීතාන්වේෂණපංඩිතඃ  ।
වජ්රදංෂ්ට්රෝ  වජ්රනඛෝ  රුද්රවීර්යසමුද්භවඃ  ॥  19 ॥

ඉංද්රජිත්ප්රහිතාමෝඝබ්රහ්මාස්ත්රවිනිවාරකඃ  ।
පාර්ථධ්වජාග්රසංවාසී  ශරපංජරභේදකඃ  ॥  20 ॥

දශබාහුර්ලෝර්කපූජ්යෝ  ජාංබවත්ප්රීතිවර්ධනඃ  ।
සීතාසමේතශ්රීරාමපාදසේවාධුරංධරඃ  ॥  21 ॥

ඉත්යේවං  ශ්රීහනුමතෝ  නාම්නාමෂ්ටෝත්තරං  ශතම්  ।
යඃ  පඨේච්ඡෘණුයාන්නිත්යං
සර්වාන්කාමානවාප්නුයාත්  ॥  22 ॥

